
LS HARGA MAKANAN BULAN JUN 2024

KEMENTERIAN PERDAGANGAN DALAM NEGERI DAN KOS SARA HIDUP

Berikut merupakan situasi bekalan dan harga makanan yang dibincang dan dilaporkan dalam
Mesyuarat Jawatankuasa Teknikal Bekalan dan Harga Makanan Bilangan 7 Tahun 2024
bertarikh 30 Julai 2024.

1. HARGA

» Berdasarkan laporan Trend Pergerakan Harga Barangan Keperluan Pengguna oleh
BHBN, kebanyakan harga barangan yang dipantau dalam ‘Dashboard 10 ltem’ bagi
tempoh 1 hingga 30 Jun 2024 adalah stabil di paras harga yang munasabah.
Beberapa item, khususnya kategori sayuran dan bawang menunjukkan penurunan
harga namun masih melebihi harga baseline.

1.1 Trend Harga

* Trend harga Ayam Bersih Standard adalah stabil di paras harga baseline. Harga
purata Ayam Bersih Standard Nasional yang direkodkan pada 30 Jun 2024 adalah
RM9.42/kg manakala Semenanjung adalah RM9.36/kg, menghampiri harga
baseline RM9.40/kg. Harga Ayam Bersih Standard di Sabah dan Sarawak juga stabil
di paras harga yang munasabah namun menunjukkan sedikit peningkatan pada
penghujung Jun. Julat harga jualan Ayam Bersih Standard adalah antara RM8.91/kg
hingga RM9.40/kg (237 premis) dengan kekerapan harga RM8.99 di 144 premis.

» Harga lkan Kembung adalah stabil di paras harga yang munasabah walaupun
berlaku sedikit kenaikan harga dengan julat antara 0.47% hingga 2.10% di
Semenanjung. Harga di Sabah dan Sarawak juga stabil dengan kenaikan antara
1.51% hingga 6.45% di Sabah manakala di Sarawak penurunan antara 0.56%
hingga 3.22%. lkan Kembung banyak dijual dalam julat harga antara RM12.01/kg
hingga RM14.00/kg dengan kekerapan harga RM16.00/kg di 24 premis.

= Harga Bawang Merah Besar India dan Pakistan menunjukkan penurunan harga
masing-masing dengan julat antara 0.52% hingga 4.17% dan 2.85% hingga 4.74%
bagi perbandingan mingguan sepanjang Jun 2024. Manakala Bawang Merah Besar
China menunjukkan trend peningkatan harga antara 0.41% hingga 1.25%. Harga
bawang besar sangat pelbagai, namun kebanyakan premis menjual bawang besar
pada julat harga antara RM4.01/kg hingga RM5.00/kg.

» Bawang Merah Kecil India (Biasa) menunjukkan penurunan harga dengan julat
antara 1.02% hingga 2.84% sepanjang bulan Jun 2024. Bawang Merah Kecil Kecil
India (Rose), Bawang Merah Kecil China dan Bawang Merah Kecil Thailand
Thailand menunjukkan peningkatan harga dengan julat antara 0.32% dan 13.88%
sehingga minggu ketiga Jun 2024. Pada penghujung Jun, kesemua jenis bawang
ini menunjukkan penurunan harga dengan julat antara 0.08% hingga 13.16%.




= Pergerakan harga Tomato bagi Semenanjung, Sabah dan Sarawak menunjukkan
peningkatan yang ketara terutamanya di Semenanjung. Harga Tomato di
Semenanjung kembali mengalami penurunan dengan julat antara 3.40% hingga
11.92% pada dua minggu terakhir Jun 2024. Walaupun berlaku penurunan harga,
namun paras harga tomato di Semenanjung masih lagi tinggi. Di Sabah dan Sarwak,
peningkatan harga Tomato adalah dalam julat antara 0.39% hingga 8.75%. Tomato
dijual dengan julat harga yang pelbagai namun kebanyakan premis menjual dalam
julat harga antara RM6.01 hingga RM7.00 di 269 premis dengan kekerapan harga
RM7.00/kg (81 premis).

= Cili Merah Kulai menunjukkan kenaikan harga yang berterusan di Semenanjung
dan Sabah sehingga minggu keempat Jun 2024. Pada penghujung Jun, harga Cili
Merah Kulai di Semenanjung mula menunjukkan penurunan sebanyak 6.17% namun
harga Tomato di Sabah masih meningkat dalam julat antara 0.62% hingga 2.81% bagi
perbandingan mingguan. Kebanyakan premis menjual tomato pada julat harga antara
RM14.01/kg hingga RM16.00/kg (74 premis) dengan kekerapan harga RM18.00/kg
di 45 premis.

= Kubis Bulat China menunjukkan penurunan harga yang berterusan di peringkat
Nasional dan Semenanjung sepanjang bulan Jun 2024 dengan julat antara 0.21%
hingga 9.67%. Di Sabah, trend harga Kubis Bulat China menunjukkan kenaikan
sebanyak 8.89% pada minggu keempat Jun 2024. Manakala di Sarawak, Kubis Bulat
China mengalami kenaikan harga yang berterusan dengan julat antara 0.86% hingga
11.63%. Kebanyakan premis menjual Kubis Bulat China pada julat harga RM3.51
hingga RM4.00 (168 premis) dengan kekerapan harga RM3.99 di 70 premis.

1.2 Aduan berkaitan harga

= Laporan BGK menunjukkan sebanyak 106 aduan berkaitan harga telah diterima di
dalam sistem e-Aduan bagi kategori bahan mentah sepanjang tempoh 1 hingga
30 Jun 2024, iaitu lebih tinggi berbanding 41 aduan yang dilaporkan bagi tempoh
1 hingga 31 Mei 2024.

= Aduan mengenai harga mahal bagi gula, minyak masak, ayam, telur, beras dan
bawang masih diterima bagi tempoh pelaporan tersebut.

=  Aduan berkaitan SST yang dilaporkan bagi tempoh 1 hingga 30 Jun 2024 adalah
sebanyak 14 aduan. Kebanyakan aduan yang diterima adalah mengenai penjual
yang mengenakan kadar SST 8% walaupun tidak termasuk dalam sektor yang
terlibat dengan kenaikan tersebut dan dikenakan caj SST sebanyak dua (2) kali
iaitu 6% dan 8% dalam satu resit.

= Selangor, Sabah dan Perak merupakan tiga (3) negeri yang paling banyak
merekodkan aduan mengenai harga sepanjang tempoh pelaporan.

=  Hasil pemantauan UKK sepanjang tempoh 1 hingga 30 Jun 2024 mendapati terdapat
dua puluh tujuh (27) pelaporan berkaitan harga barang mentah di media cetak.




Bagi media sosial pula, sebanyak 86 mentioned dilaporkan bagi tempoh yang
sama dengan sentimen berbaur positif, negatif dan neutral.

2. BEKALAN
2.1 Aduan berkaitan bekalan

= BGK melaporkan aduan berkaitan bekalan menunjukkan peningkatan bagi
tempoh 1 - 30 Jun 2024 iaitu sebanyak 131 aduan berbanding 112 aduan yang
direkodkan bagi tempoh 1 hingga 31 Mei 2024. Aduan mengenai bekalan diterima
daripada hampir semua negeri kecuali Labuan, Terengganu dan Perlis. Tiga (3)
negeri yang merekodkan aduan bekalan yang tertinggi adalah Selangor (28 aduan),
Perak (19 aduan) dan Johor (16 aduan).

= Item dengan aduan bekalan tertinggi adalah minyak minyak masak. Jika diteliti,
aduan mengenai bekalan minyak masak merupakan aduan tertinggi bagi
tempoh 6 bulan pertama tahun 2024 sebanyak 635 aduan, berbanding gula (92
aduan) dan telur (34 aduan).

= Aduan bekalan mengikut kategori bagi bulan Jun 2024 adalah seperti berikut:

e Gula - 5 aduan (1 aduan kurang/tiada bekalan; 3 aduan enggan
menjual/pembelian bersyarat; 1 aduan lain-lain aktiviti haram);

¢ Minyak Masak - 113 aduan (32 aduan kurang/tiada bekalan; 47 aduan enggan
menjual/ pembelian bersyarat; 34 aduan lain-lain aktiviti haram); dan

e Telur - 13 aduan (4 aduan kurang/tiada bekalan, 7 aduan enggan
menjual/pembelian bersyarat; 2 aduan lain-lain aktiviti haram).

» Hasil pemantauan UKK berkaitan isu bekalan di media cetak sepanjang tempoh
1 — 30 Jun 2024 mendapati isu yang berlegar adalah mengenai bekalan minyak
masak peket, beras dan telur. Manakala di media sosial, sebanyak 47 mentioned
dilaporkan dengan 40 positif, 6 neutral dan 1 negatif.

3. PERKARA YANG PERLU DIBERI PERHATIAN BERHUBUNG BEKALAN DAN
HARGA

» Aduan berkaitan harga telur dalam sistem e-Aduan mengalami peningkatan yang
signifikan (48 aduan berbanding 5 aduan pada bulan Mei 2024). Ini berikutan
kegagalan peniaga mematuhi harga baru iaitu penurunan sebanyak 3 sen sebiji
bagi gred A,B dan C yang berkuat kuasa pada 17 Jun 2024.

* Harga daging lembu dan daging kerbau masih di paras harga yang melebihi
harga baseline.

= Harga purata kategori bawang menunjukkan penurunan harga namun harga
tersebut masih melebihi paras harga baseline.




= Pergerakan harga bagi kategori sayuran seperti Sawi, Tomato dan Cili Merah
menunjukkan penurunan harga namun masih melebihi paras baseline (Cili Merah
Kulai dan Tomato).

= BSB memaklumkan trend harga gula dipengaruhi oleh tiga (3) perkara iaitu kos
operasi, harga pasaran semasa gula dan kadar tukaran mata wang. Masalah bekalan
berlaku apabila kedua-dua pengeluar gula di Malaysia tidak dapat menampung kos-
kos tersebut. Oleh itu, BSB telah mengangkat Nota Jemaah Menteri (NJM) yang
memperincikan mekanisme baru harga gula dan sekiranya diluluskan, harga gula
akan dinaikkan sebanyak RM1.00. Namun begitu, YAB PM memutuskan bahawa
sekarang bukan masa yang sesuai untuk menaikkan harga gula. Setakat ini,
tanggungan kerajaan bagi mengekalkan harga gula adalah sebanyak RM40 juta dan
suntikan ini membantu dalam memulihkan bekalan gula.

=  UKK memaklumkan pemakluman kepada orang awam dilakukan secara bersepadu
oleh beberapa kementerian/jabatan termasuklah KPDN. Pemantauan UKK
mendapati mesej-mesej yang sedang ditekankan oleh kerajaan adalah sama iaitu
subsidi diesel bukan ditarik sebaliknya ditawarkan kepada yang layak.

4. RUMUSAN DAN SYOR

= Mesyuarat berpandangan bahawa kos sara hidup rakyat yang meningkat
sebenarnya bukan disebabkan oleh kos makanan sahaja semata-mata. Malah
kos-kos seperti perkhidmatan pembaikan dan alat ganti kereta, pembaikan rumah
(paip, bumbung dan sebagainya), insurans kereta dan lain-lain turut memberi kesan
yang signifikan terhadap perbelanjaan isi rumah kerana ianya merupakan kos yang
besar. Walau bagaimanapun, kos-kos ini tidak dibincangkan di mana-mana
platform yang bersesuaian dan kurang mendapat perhatian yang sewajarnya.

» Mesyuarat juga mencadangkan supaya UKK menyediakan naratif yang lebih
menyeluruh mengenai kos sara hidup dan tidak tertumpu kepada satu-satu isu
sahaja seperti subsidi bersasar. Aspek lain seperti inisiatif untuk meningkatkan
pendapatan perlu juga diketengahkan contohnya seperti pelaksanaan gaji progresif
yang diterajui oleh Kementerian Ekonomi. YBM juga boleh menggunakan naratif ini
bagi tujuan hebahan semasa sidang akhbar beliau.

= Namun begitu, adalah penting untuk KPDN membuat advokasi berterusan bagi
memastikan rakyat faham pelaksanaan sistem subsidi bersasar dan hebahan
saluran aduan di bawah seliaan KPDN bagi memudahkan rakyat membuat aduan.

= Bagi negeri Sabah dan Sarawak, mesyuarat mencadangkan supaya BHBN membuat
analisa harga yang lebih terperinci serta mengikut wilayah/kawasan/zon mengambil
kira saiz kedua-dua negeri berkenaan yang luas. Analisis ini boleh digunakan oleh
NACCOL bagi kajian-kajian yang berkaitan penyeragaman harga untuk Sabah dan
Sarawak sekiranya perlu kelak.




